
FN-ip inuit innarluutillit pisinnaatitaaffii pillugit aalajangersagaanut Nunatta malitsitsinissaa 

qulakkeerniarlugu nuna tamakkerlugu iliuusissatut periusissiamik kingusinnerpaamik UPA 2020-mi 

saqqummiunneqartussamik Naalakkersuisut suliaqarnissaat pillugu Inatsisartut 

aalajangiiffgisasasattut siunnersuut. 

(Inuit Ataqatigiit Inatsisartuni ilaasortaatitaat) 

 

Naalakkersuisut isumaqatigaagut oqarmata piffissanngortoq misissussallugu ilumut Naalagaaffiit Peqatigiit 

inuit innarluutillit pisinnaatitaaffii pillugit aalajangersagaanut Nunarput malinninninnersoq kiisalu 

misissorlugu qanoq annertutigisumik tamanna pisinnaanersoq. 

Tamanna suliassaq imaannaanngitsuuvoq.  

 

Siunnersuuteqartup uani kissaatigaa ataatsimoortumik iliuusissanut pilersaarusiortoqarnissaa tamannalu 

Suleqatigiissitsisuni taamaallaat tapersersinnaavarput. Iliuusissanut pilersaarut suliarineqalerpat partiit 

tamarmik, kattuffii t il.il. ilanngunneqartariaqarput. 

Aamma siunnersuuteqattup kissaatigaa assigiinngitsunik ilinniagallit suleqatigiissasut uangullu 

paasinnittaaserput  naapertorlugu allaqqussinnaanngilaq.  

 

Taamaasilluta Naalakkersuisut allannguutissatut siunnersuutaat ilalersinnaanngilarput. Ilaatigut 

pissutigalugu sivisuallaarnissaa aamma sapernaviannginnatsigu immikkoortukkuutaat 

piviusunngortikkasuartarsinnaanissaat, taaneqartartut "pisariinnersat".  

Isumatigaarpulli oqartoqarmat paasiniaalluni misissuilluartoqassasoq. 

Tamatumali  atorinnaalernissaata 2023-mi naammassinissaa utaqqeqqaartariaqanngilarput.  Inatsisit 

siunertaaraat sunniuteqartitsinissaq sualummik immikkoortut pisagut eqqarsaatigalugit aamma 

Innarluutillit pillugit Inatsit saqqummiunneqareerpoq akuerineqagajalerlunilu. 

 

Anguniakkat sukkanerujussuarmik piviusunngortinneqarnissaat kissaatigaarput. 

Taamaattumik inassutigaarput matuma ataatsimiititaliami suliarineqarnissaa aamma 

siunnersuutaaqqaartoq taperserparput inassutigalugulu akuerineqassasoq. 

 

 

Qujanaq oqaaseqarsinnaagama.  


